
Pethau pwysig i'w cofio:

Gwaith Cartref- Ar ddydd Gwener bydd llyfr darllen Cymraeg neu Saesneg yn
cael ei yrru adref bob yn ail wythnos ac fe'i ddisgwylir yn 8l ar fore dydd Llun os
gwelwch yn dda. Bydd cyfle i'r plant ddewis a chwblhau gwahanol weithgareddau
o'r daflen syniadau tymhorol yn waith cartref. Defnyddiwch eich llyfr Gwaith
Cartref (Llyfr Prysur) i gofnodi unrhyw waith neu ymarfer sgiliau. Mae croeso
hefyd i'ch plentyn ysgrifennu cofnod o unrhyw weithgareddau hwyl rydych wedi
ei wneud dros y penwythnos! Gallweh helpu eich plentyn drwy ei annog i ddarllen i
chi/gyda chi yn gyson a thrafod cynnwys y llyfr, ymarfer/dysgu tablau lluosi yn
drwyad| ac ymarfer patrymau sillafu’r wythnos. Diolch @

Ymarfer Corff- Bydd gwersi ymarfer corff ar ddydd Mercher neu ar ddydd Iau
(yn dilyn cylch yr amserlen). Gofynnwn i'r plant ddod i'r ysgol yn eu gwisg ymarfer
corff sef siorts glas/du, crys T/polo yr ysgol a pymps neu trainers addas, Pan fo'r
tywydd yn oer caiff y plant wisgo trowsus loncian/leggings. * Cofiwch roi enw ar

bob darn o ddilledyn os gwelwch yn dda.

Cinio Ysgol- Darperir cinio i blant yn y nevadd. Dewiswch brydau bwyd eich
plentyn gan ddefnyddio’r ddewislen Cypad cyn 8 o'r gloch yn y bore. Nodwch y
gellir archebu prydau bwyd hyd at chwe wythnos ymlaen llaw, Dylid gwneud
taliadau cinio ar-lein trwy'r system ParentPay.

Bwyd bore a diod- Gofynnwn yn garedig i chi sicrhau fod gan eich plentyn fyr-
bryd iachus e.e. ffrwyth, iogwrt i amser egwyl. Ni chaniateir creision, fferins,
cacennau na siocled ar y buarth. Gall eich plentyn ddod a photel o ddir i'r ystafell
ddosbarth os y dymunir. Sylwch na chaniateir diodydd pefriog a diodydd egni yn
yr ysgol.

*Diolch yn fawr am eich cydweithrediad™

Os hoffech unrhyw wybodaeth pellach, mae croeso i chi
e-bostio athro dosbarth eich plentyn.




Ein thema y tymor hwn yw: Dewisiadau

Y Pedwar Diben
Mae'r Cwricwlwm newydd yn rhoi y sylfaen sydd ei angen ar blant i lwyddo mewn
byd sy'n newid. Mae'r cwricwlwm wedi newid i helpu pobl ifanc i fod yn fwy hyblyg,
eu cymell i barhau i ddysgu sgiliau newydd wrth i fywyd a'r byd newid o'u cwmpas,
Y nod yw cefnogi plant a phobl ifanc i fod:

- yn ddysgwyr uchelgeisiol, gallueg - yn ddinasyddion egwyddorol, gwybodus

- yngyfranwyr mentrus, creadigol - yn unigolion iach, hyderus

I wybod mwy am y Cwricwlwm i Gymru, sganiwch y cdd uchod

Y Chwe Maes Dysqu:
Iechyd a Lles:

Edrychwn ymlaen at ddysqu agweddau o'r Cwricwlwm Newydd wrth archwilio'r
datganiad 'Gall ein dewisiadau ni effeithio ein dyfodol', Byddwn yn dysgu am sut i
wneud dewisiadau da mewn amrywiaeth o sefyllfacedd er mwyn cadw ein hunain
ac eraill yn ddiogel, hapus ac iach. Byddwn yn trafod hawliau dynol a chydraddol-
deb wrth ddysgu am effaith negyddol hiliaeth. Mewn gwersi ymarfer corff bydd
Blwyddyn 5 a 6 yn derbyn gwersi jwjitsu ac yn datblyqu ei sgiliau athletau o daflu,
neidio a rhedeg wrth baratoi am ddiwrnod Mabolgampau.

Ieithoedd, Llythrennedd a Chyfathrebu:

Beca ar y cyd gan ddefnyddno symudiadau ac arwyddion, Drwy waith hanzs ar
reolau apartheid caent gyfle i ysgrifennu rhan o ddyddiadur Rosa Parks,

Mathemateg a Rhifedd:

Bydd y plant yn datblygu eu sgiliau rhesymu trwy amrywiceth o dasgau
trawsgwricwlaidd a gweithgareddau datrys problemau, Byddwn yn defnyddio ein
sgiliau rhifiadol wrth ymdrin & data bywyd go iawn ac yn darganfod cyfanswm,
cyfartaledd, amrediad, modd a chanolrif set o rifau, Bydd y plant yn dysqu sut i
ddarganfod arwynebedd a pherimedr siapiou 2D a chyfrifo cyfaint ciwbiau a
chiwboidiau, Dysgwn am y cysyniad o algebra syml trwy ddefnyddio peiriannau
rhif.

Y Celfyddydau Mynegiannol:

Bydd cyfle i'r plant fynegi eu hunain trwy gdn a symudiadau. Byddwn yn gofyn a
thrafod y cwestiwn, 'Allwn ni ddefnyddio’r corff i greu rhythm? Byddant yn
gwrando a dadansoddi cerddorioeth o wahanol gyfnodau mewn hanes ac adnabod
geirfa cerddorol. Bydd y plant yn sgriptio a chreu animeiddiad i gyfleu negeseuon
pwysig am wneud dewisiadau cywir mewn gwahanol gyd-destun,

Gwyddoniaeth a Thechnoleg:

Bydd y plant yn cyflwyno gwybodaeth am swyddogaeth prif organau'r corff.
Byddwn yn dysgu am gyffuriau cyfreithlon ac anghyfreithlon ac yn astudio
effaith cyffuriau, ysmygu ac alcohol ar yr organau hyn. Mewn grwpiau byddwn yn
trafod sut i ddelio ac ymateb i bwysau gan gyfoedion ac ymarfer gwneud y dewis
cywir trwy chwarae rdl a thrafod cardiau scenario.

Dyniaethau:

Byddwn yn dysgu am hanes bywyd Nelson Mandela a'i waith wrth frwydro yn erbyn
apartheid a thros hawliou dynol. Byddant yn dysgu am reclau apartheid a sut oedd
pobl yn caeel eu trin yn wahanol oherwydd lliw eu croen, Byddant yn astudio
digwyddiadau ym mywyd arwyr blaenllaw hawliau dynol, Dysgwn am brotestiadau
hanesyddol megis Merched Beca. Bydd y plant yn gwrando ar storiau o'r Beibl yn
ymwneud a'r thema ac yn ymateb i'r cynnwys,




